ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԵՐԵՎԱՆ ՔԱՂԱՔԻ ԵՎ ԱՐԱԳԱԾՈՏՆԻ ՄԱՐԶԻ ԱՇՏԱՐԱԿ ՀԱՄԱՅՆՔԻ ՍԱՍՈՒՆԻԿ ԲՆԱԿԱՎԱՅՐԻ ՎԱՐՉԱԿԱՆ ՍԱՀՄԱՆՆԵՐՈՒՄ ԳՏՆՎՈՂ ՈՐՈՇ ՏԱՐԱԾՔՆԵՐԻ ՆԿԱՏՄԱՄԲ 

ՀԱՆՐՈՒԹՅԱՆ ԳԵՐԱԿԱ ՇԱՀ ՃԱՆԱՉԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 
	1.  ՀՀ ֆինանսների նախարարություն
	30.08.2023

	
	N 01/11-1/17187-2023

	   Նախագծի 1-ին կետի 3-րդ ենթակետում նշված է, որ Նախագծին կից ներկայացված հավելվածում նշված տարածքների նկատմամբ բացառիկ` հանրության գերակա շահի ճանաչումը չհիմնավորված վնաս չի պատճառում սեփականատերերին:
   Նախագծի 2-րդ կետի 4-րդ ենթակետում սահմանվում է, որ սույն որոշումից ծագող օտարվող սեփականության նկատմամբ «Հանրության գերակա շահերի ապահովման նպատակով սեփականության օտարման մասին» օրենքի (այսուհետ՝ Օրենք) 15-րդ հոդվածով նախատեսված սահմանափակումները ենթակա են պետական գրանցման Օրենքով սահմանված կարգով և ժամկետում` ձեռք բերողի, այսինքն՝ «Ակադեմիական քաղաք» հիմնադրամի հաշվին:

   Ելնելով վերոհիշյալ դիտարկումներից՝ կարծում ենք, որ Նախագծի ընդունմամբ «Ակադեմիական քաղաք» հիմնադրամի համար կառաջանան լրացուցիչ պարտավորություններ, որոնց ֆինանսական գնահատականը բացակայում է: Միաժամանակ, ներկայացված փաթեթում բացահայտված չեն Երևան քաղաքի և Արագածոտնի մարզի Սասունիք համայնքի վարչական սահմաններում գտնվող որոշ տարածքների նկատմամբ բացառիկ հանրության գերակա շահ ճանաչելու պարագայում այդ տարածքների իրավաբանական և ֆիզիկական անձանց պատկանող սեփականությունների հնարավոր օտարման գծով իրականացված բանակցությունների արդյունքները (եթե նման բանակցություններ իրականացվել են), և արդյոք այդ տարածքների գծով կան նախնական համաձայնություններ: 
	Ընդունվել է ի գիտություն:

	2.  ՀՀ տարածքային կառավարման և ենթակառուցվածքների նախարարություն


	31.08.2023թ.

	
	N ԳՍ/14.1/26574-2023

	Քննարկել է Նախագիծը ՀՀ Արագածոտնի մարզպետի աշխատակազմի, Երևանի քաղաքապետարանի հետ և հայտնում է, որ նախագծի վերաբերյալ դիրքորոշում կներկայացնի  ներկայացվող առաջարկությունների համաձայն՝  նախագծի լրամշակված փաթեթը ներկայացնելու դեպքում:  

Միաժամանակ առաջարկում ենք.  

1. նախագծի վերնագրում, ինչպես նաև նախագծի և հիմնավորման մեջ «Արագածոտնի մարզի Սասունիք» բառերը փոխարինել «Արագածոտնի մարզի Աշտարակ համայնքի Սասունիկ բնակավայրի» բառերով։

2. նախագծի 1-ին կետի 3) ենթակետը («սույն որոշման հավելվածում նշված տարածքների նկատմամբ բացառիկ` հանրության գերակա շահի ճանաչումը չհիմնավորված վնաս չի պատճառում սեփականատերերին, քանի որ «Ակադեմիական քաղաք»-ի ստեղծման նպատակով կազմակերպված աշխատանքային քննարկումների ընթացքում և սույն որոշման հավելվածում նշված տարածքների ցանկը կազմելիս՝ հաշվի են առնվել բոլոր շահագրգիռ մարմինների և ազդակիր համայնքների առաջարկություններն ու դիտողությունները, և ֆիզիկական անձանց պատկանող հողամասերը հնարավորինս շրջանցվել են:») առաջարկում ենք խմբագրել, քանի որ տվյալ հիմնավորումը հանրության շահը օտարվող սեփականության սեփականատիրոջ շահերից գերակա լինելը չի հիմնավորում: Բացի այդ նշվում է, որ ազդակիր համայնքների հետ համաձայնեցվել է, սակայն նշված չեն համայնքները, հստակեցնել, պարզաբանել, քանի որ Երևանի քաղաքապետարանի կողմից ներկայացված առաջարկություններից պարզվում է, որ Երևանի քաղաքապետարանի հետ նախագիծը համաձայնեցված չէ և առաջարկվում է լրամշակել:

3. նախագծի 1-ին կետի 3) ենթակետը առաջարկում ենք  խմբագրել սեփականության oտարման գործառույթների իրականացումը համակարգող լիազոր մարմինը Հայաստանի Հանրապետության տարածքային կառավարման և ենթակառուցվածքների նախարարությունն է, սեփականության oտարման գործառույթների իրականացումը վերապահել ՀՀ Արագածոտնի մարզպետին և Երևանի քաղաքապետին:
	Ընդունվել է:

Կատարվել է համապատասխան փոփոխություն։
Ընդունվել է:

Նախագծից հանվել է 1-ին կետի 3-րդ ենթակետը։
Ընդունվել է:

Նախագծի 2-րդ կետի 3-րդ ենթակետը խմբագրվել է և լրացվել է «սեփականության oտարման գործառույթների իրականացումը վերապահել Հայաստանի Հանրապետության Արագածոտնի մարզպետին և Երևանի քաղաքապետին» բառերով։

	3.  ՀՀ Երևանի քաղաքապետարան

	

	
	N 01/156585-23

	1.Նախագծով առաջարկվում է ՀՀ կառավարության 2023 թվականի ապրիլի 21-ի N 585-Ա որոշման 7-րդ կետի 2-րդ ենթակետով պահանջվող «Ակադեմիական քաղաք» հիմնադրամին անհատույց և անժամկետ oգտագործման իրավունքով գույքը տրամադրելու նպատակով՝ նույն որոշման հավելվածում թվարկված՝ ՀՀ Երևան քաղաքի և Արագածոտնի մարզի Սասունիք համայնքի վարչական սահմաններում գտնվող որոշ հողամասերի նկատմամբ ճանաչել բացառիկ՝ հանրության գերակա շահ:

Նախագծին կից ներկայացված հավելվածով (այսուհետ նաև՝ Հավելված) սահմանվել է Երևան քաղաքի և Արագածոտնի մարզի Սասունիք համայնքի վարչական սահմաններում գտնվող այն տարածքների ցանկը, որոնց նկատմամբ Նախագծով առաջարկվում է ճանաչել հանրության գերակա շահ: Ընդ որում, Հավելվածով սահմանվել են միայն անշարժ գույքի գտնվելու վայրը, հասցեն, կադաստրային ծածկագիրը:

Նախագծին կից ներկայացված հիմնավորման (այսուհետ նաև՝ Հիմնավորում) համաձայն՝ Ակադեմիական քաղաքի ստեղծման նպատակով որպես հիմնական տեղամաս ընտրվել է Երևան քաղաքի 17-րդ թաղամասի տարածքը, որի սահմաններում առկա են ինչպես պետության և համայնքի սեփականություն հանդիսացող հողամասեր, այնպես էլ ֆիզիկական և իրավաբանական անձանց պատկանող հողամասեր։ 

Նախագծին կից ներկայացված հիմնավորումից պարզ է դառնում, որ Նախագծով նախատեսվում է հանրության գերակա շահ ճանաչել նաև համայնքային սեփականություն հանդիսացող հողամասերի նկատմամբ: Այս առումով հայտնում ենք, որ Նախագծին կից անհրաժեշտ է ներկայացնել նաև առանձին հավելված, որը պետք է ներառի տեղեկատվություն հանրության գերակա շահ ճանաչվող տարածքի վերաբերյալ՝ սխեմայի մակերեսի նշումով և տարածքի տեղագրական հանույթ՝ WGS-84 ազգային գեոդեզիական կոորդինատային համակարգով:

Տվյալ դեպքում նկատի ունենալով վերոգրյալը և այն հանգամանքը, որ Նախագծով ներկայացված ցանկում ընդգրկված են նաև համայնքային սեփականություն հանդիսացող հողամասեր՝ հայտնում ենք, որ Նախագծով առաջարկվող կարգավորումների վերաբերյալ հնարավոր կլինի դիրքորոշում տրամադրել միայն գերակա հանրային շահ ճանաչվող հողամասերի հստակ նշագծված սխեմայի ներկայացման դեպքում՝ կից ցանկով ներկայացված ծածկագրերի նշումով /էլ․կրիչով նույնպես/։

2. Բացի այդ, հայտնում ենք, որ Նախագծի 2-րդ կետի 2-րդ ենթակետով նախատեսվել է, որ սեփականության օտարման գործընթացը սկսելու վերջնական ժամկետ է սահմանվում 2023 թվականի դեկտեմբերի 30-ը:
Հաշվի առնելով այն հանգամանքը, որ Նախագծի հավելվածով նախատեսված է հանրության գերակա շահ ճանաչել թվով 93 միավոր գույքերի նկատմամբ և անհրաժեշտ է կազմել այդ գույքերի նկարագրության արձանագրությունները որոշմամբ սահմանված 3 ամիս ժամկետում, որից հետո անկախ գնահատողի կողմից անհրաժեշտ է իրականացնել տեղատեսություն և կազմել գնահատաման հաշվետվություններ՝ հայտնում ենք, որ անհրաժեշտ է վերանայել սեփականության օտարման գործընթացը սկսելու վերջնական ժամկետը և սահմանել ավելի իրատեսական ժամկետ, բայց ոչ պակաս քան 1 տարի՝ որոշումը ուժի մեջ մտնելու պահից:

3. «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի 3-րդ մասի համաձայն՝ «Եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Այդ պայմանագիրն ուժի մեջ է մտնում հանրության գերակա շահ ճանաչելու մասին կառավարության որոշումն ուժի մեջ մտնելու պահից:»:

Այս առումով նկատի ունենալով Նախագծով առաջարկվող կարգավորումները՝ հայտնում ենք, որ Նախագծին կից անհրաժեշտ է ներկայացնել նաև համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը:

Ամփոփելով վերոգրյալը՝ հայտնում ենք, որ Նախագծի վերաբերյալ կարծիք կտրամադրվի միայն գերակա հանրային շահ ճանաչվող հողամասերի հստակ նշագծված սխեմայի ներկայացման դեպքում: 

	Չի ընդունվել:

Կադարտրի կոմիտեն առաջարկել է ցանկում ներառված տարածքների կոորդինատները և մակերեսները հանել՝ որպես գույքի նույնականացնող տվյալ թողնելով կադաստրային ծածկագրերը՝ հաշվի առնելով, որ հնարավոր են կադաստրային քարտեզներում սխալների և գրանցման տվյալների հետ անհամապատասխանություններ, որոնց ուղղման հետևանքով նշված կոորդինատները հետագայում կարող են ենթարկվել փոփոխությունների:

Ընդունվել է:

Կատարվել է համապատասխան փոփոխություն։
Ընդունվել է:

Ձեռք բերողի և լիազոր մարմնի միջև կնքվելիք պայմանագիրը կցված է։

	4.  ՀՀ Արագածոտնի մարզ
	

	
	

	ՀՀ Երևան քաղաքի և Արագածոտնի մարզի Սասունիք համայնքի վարչական սահմաններում գտնվող որոշ տարածքների նկատմամբ բացառիկ հանրության գերակա շահ ճանաչելու մասին» ՀՀ կառավարության որոշման նախագիծը և համապատասխան հիմնավորումը քննարկվել են ՀՀ Արագածոտնի մարզպետի աշխատակազմում։
Նախագծի վերաբերյալ առաջարկում ենք «Սասունիք համայնք» բառերը փոխարինել «Աշտարակ համայնքի Սասունիկ բնակավայր» բառերով, ինչպես նաև «Սասունիք» բառի փոխարեն գրել «Սասունիկ» բառը։  
	Ընդունվել է:

Կատարվել է համապատասխան փոփոխություն։



	5.  ՀՀ կադաստրի կոմիտե
	29.08.2023

	
	N ՍԹ/11763-2023

	   Նախագծի հավելվածում ներկայացված ցանկի (այսուհետ՝ Ցանկ) 5-րդ տողում ներառված է 46.51644 հա մակերեսով 01-001-0519-0001 ծածկագրով հողամասը, որի սահմաններում առկա են փաստացի որպես ճանապարհ օգտագործվող հողամասեր: Հիմք ընդունելով այս հանգամանքը՝ առաջարկում ենք հետագայում կատարել սահմանների ճշտում՝ փաստացի որպես ճանապարհ օգտագործվող տարածքները հանելով 01-001-0519-0001 ծածկագրով հողամասից:

   Ցանկի 60-րդ տողում ներառված 02-095-1391-0001 կադաստրային ծածկագրով անշարժ գույքը ջրանցք է, ուստի անհրաժեշտ է այն հանել Ցանկից: 

   Ցանկի 78-րդ և 79-րդ տողերում (01-001-0521-0003 և 01-001-0521-0004 կադաստրային ծածկագրեր) ներառված հողամասերը կրկնվում են 93-րդ տողում: 

   Միաժամանակ տեղեկացնում ենք, որ Ցանկի 85-րդ տողում ներառված քաղաք Երևան, Սպանդարյան թաղամաս, 5/7, արտադրական հանգույցի շինություն հասցեում գտնվող անշարժ գույքի կադաստրային գործի տվյալների համաձայն՝ 
   ՀՀ վարչական դատարանի 2010 թվականի հոկտեմբերի 4-ի 
N ՎԴ/0392/05/10 վճռի, ՀՀ վարչական վերաքննիչ դատարանի 2011 թվականի ապրիլի 21-ի N ՎԴ/0392/05/10, 2011 թվականի հունիսի 22-ի N ՎԴ/0392/05/10 որոշումների հիման վրա անվավեր է ճանաչվել Վարշամ Արամի Ղարիբյանի անվամբ 2009 թվականի մարտի 13-ին կատարված անշարժ գույքի նկատմամբ սեփականության իրավունքի պետական գրանցումը: Ներկայումս վերոհիշյալ հասցեում գտնվող անշարժ գույքի նկատմամբ որևէ իրավունք գրանցված չէ:
   Հայտնում ենք նաև, որ հանրության գերակա շահ ճանաչվող մի քանի հատվածներում առկա են Երևան համայնքի (Աջափնյակ վարչական շրջան) և Նաիրի համայնքի (Պռոշյան գյուղ) վարչական սահմանների որոշակի անհամապատասխանություններ, որոնց ուղղման նպատակով ներկայումս ընթանում են աշխատանքային քննարկումներ:
	Ընդունվել է:

Կատարվել են համապատասխան փոփոխությունները։

	6.   ՀՀ քաղաքաշինության  կոմիտե
	12.12.2023թ.

	
	N 01/21.1/16530-2023

	Ուսումնասիրելով Ձեր կողմից ներկայացված «Հայաստանի Հանրապետության Երևան քաղաքի և Արագածոտնի մարզի Սասունիկ համայնքի վարչական սահմաններում գտնվող որոշ տարածքների նկատմամբ բացառիկ հանրության գերակա շահ ճանաչելու մասին» ՀՀ կառավարության որոշման նախագիծը հայտնում եմ.

հաշվի առնելով այն հանգամանքը, որ Ակադեմիական քաղաքը» միտված է տնտեսական կայուն և առաջընթաց զարգացմանը, ինչպես նաև ժամանակակից կրթական, հետազոտական և նորարարական գործունեությունը երաշխավորող միջավայր ստեղծելուն, ՀՀ քաղաքաշինության կոմիտեն ողջունում է ներկայացված նախագիծը և հայտնում իր պատրաստակամությունն իր լիազորությունների շրջանակում աջակցելու ծրագրի կյանքի կոչվելուն:
	Ընդունվել է ի գիտություն:


	7.   ՀՀ արդարադատության նախարարություն
	03.10.2023թ.

	
	N /27.1/43137-2023

	1. «Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ բացառիկ հանրության գերակա շահ ճանաչելու մասին» ՀՀ կառավարության որոշման նախագծի 1-ին կետով (այսուհետ՝ Նախագիծ) նախատեսվում է Հայաստանի Հանրապետության կառավարության 2023 թվականի ապրիլի 21-ի 585-Ա որոշման 7-րդ կետի 2-րդ ենթակետով պահանջվող՝ «Ակադեմիական քաղաք» հիմնադրամին անհատույց և անժամկետ oգտագործման իրավունքով գույքը տրամադրելու նպատակով՝ սույն որոշման հավելվածում թվարկված՝ Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ հողամասերի նկատմամբ ճանաչել բացառիկ՝ հանրության գերակա շահ հետևյալ հիմնավորումներով.(…):

 Հողային օրենսգրքի 46-րդ հոդվածի 2-րդ պարբերության համաձայն՝ արգելվում է պետական կամ համայնքային սեփականություն հանդիսացող հողամասերը կառուցապատման նպատակով վարձակալության կամ անհատույց (մշտական) օգտագործման իրավունքով տրամադրելը, բացառությամբ սույն օրենսգրքի 63.1-ին հոդվածով սահմանված կամ «Պետություն-մասնավոր գործընկերության մասին» Հայաստանի Հանրապետության օրենքով նախատեսված ՊՄԳ ծրագրով (ծրագրերով) սահմանված դեպքերի:
Այս կետով սահմանված բացառությունները կիրառելի չեն «Ակադեմիական քաղաք» ծրագրի դեպքում: 
Վերոգրյալ իրավական նորմի վերլուծությունից պարզ է դառնում, որ պետական կամ համայնքային սեփականություն հանդիսացող հողամասերը «Ակադեմիական քաղաք» հիմնադրամին կառուցապատման նպատակով չեն կարող տրամադրվել օգտագործման իրավունքով:

 Այսինքն, Հայաստանի Հանրապետության կառավարության 2023 թվականի ապրիլի 21-ի 585-Ա որոշման 6-րդ կետը, 7-րդ կետի 2-րդ ենթակետը և Նախագծի 1-ին կետով նախատեսվող կարգավորումը հակասում են ավելի բարձր իրավաբանական ուժ ունեցող իրավական ակտերին, ուստի անհրաժեշտ է կատարել համապատասխան փոփոխություններ՝ համապատասխանեցնելով վերոնշյալ օրենքի պահանջներին: 
Սույն դիտողությունը բխում է «Նորմատիվ իրավական ակտերի մասին» օրենքի 9-րդ հոդվածի 2-րդ մասի պահանջներից, համաձայն որի՝ նորմատիվ իրավական ակտը չպետք է հակասի հավասար կամ ավելի բարձր իրավաբանական ուժ ունեցող նորմատիվ իրավական ակտերին:
2. Նախագծի 1-ին կետից անհրաժեշտ է հանել «բացառիկ» բառը՝ նկատի ունենալով «Հանրության գերակա շահերի ապահովման նպատակով սեփականության օտարման մասին» օրենքի 7-րդ հոդվածի դրույթները:

3. Նախագծի 1-ին կետի 1-ին ենթակետն անհրաժեշտ է շարադրել հետևյալ խմբագրությամբ՝ «ծրագրի իրականացման շահը գերակայում է օտարվող սեփականության սեփականատերերի շահերից, քանի որ՝», իսկ Նախագծի 1-ին և 2-րդ ենթակետերը նախատեսել որպես 1-ին կետի 1-ին ենթակետի պարբերություններ՝ նկատի ունենալով «Հանրության գերակա շահերի ապահովման նպատակով սեփականության օտարման մասին» օրենքի 4-րդ հոդվածի դրույթները:
4. Նախագիծն անհրաժեշտ է համաձայնեցնել Երևանի քաղաքապետարանի հետ:
	Ընդունվել է:

Նախագծի 1-ին կետում նշված «Ակադեմիական քաղաք» հիմնադրամին անհատույց և անժամկետ oգտագործման իրավունքով գույքը տրամադրելը  պայմանավորված է ՀՀ կառավարության 2023 թվականի ապրիլի 21-ի 585-Ա որոշման 7-րդ կետի 2-րդ ենթակետով, սակայն ՀՀ վարչապետի մոտ 2023 թվականի հուլիսի 13-ին կայացած՝ «Ակադեմիական քաղաք» հայեցակարգի մասին խորհրդակցության N Վ/148-2023 արձանագրության 3-րդ կետի 2)-րդ ենթակետով տրվել է հանձնարարական՝ ներկայացնել որոշման նախագիծ՝ քաղ. Երևան, 17 թաղամասը և Համո Բեկնազարյանի անվան «Հայֆիլմ» կինոստուդիայի տարածքը «Ակադեմիական քաղաք» հիմնադրամին փոխանցելու նպատակով՝ ըստ անհրաժեշտության համայնքային պատկանելության և ոչ պետական պատկանելության այլ տարածքները հանրային գերակա շահ ճանաչելու հիմքով:

Ելնելով նշվածից՝ Նախագծում «Հայաստանի Հանրապետության կառավարության 2023 թվականի ապրիլի 21-ի 585-Ա որոշման 7-րդ կետի 2-րդ ենթակետով պահանջվող՝ «Ակադեմիական քաղաք» հիմնադրամին անհատույց և անժամկետ oգտագործման իրավունքով գույքը տրամադրելու նպատակով» բառերը փոխարինվել են «Հայաստանի Հանրապետության կառավարության 2023 թվականի հոկտեմբերի 19-ի 1802-Լ որոշմամբ հաստատված «Ակադեմիական քաղաք» ծրագրի հայեցակարգի (այսուհետ՝ Ծրագիր) իրականացման նպատակով» բառերով:
Ընդունվել է:

Նախագծի վերնագրից և ամբողջ տեքստից հանվել է «բացառիկ» բառը:
Ընդունվել է:

Կատարվել են համապատասխան փոփոխություններ:

Չի ընդունվել:
Նախագիծը ՀՀ տարածքային կառավարման և ենթակառուցվածքների նախարարության կողմից ներկայացվել է Երևանի քաղաքապետարան՝ կարծիքի, որն էլ ամփովել և ուղարկվել է նախարարության կողմից, կցելով նաև վերջինիս կարծիքը: 

	8.   ՀՀ վարչապետի աշխատակազմի


	01.11.2023թ.

	
	N 02/12.21/39173-2023

	Տարածքային զարգացման և շրջակա միջավայրի հարցերի վարչություն
«Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

1. Նախագծի 1-ին կետով նախատեսվում է ՀՀ կառավարության 2023 թվականի հոկտեմբերի 19-ի 1802-Լ որոշմամբ հաստատված «Ակադեմիական քաղաք» ծրագրի հայեցակարգի (այսուհետ՝ Ծրագիր) իրականացման նպատակով՝ որոշման հավելվածում թվարկված՝ ՀՀ Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ հողամասերի նկատմամբ ճանաչել հանրության գերակա շահ:

Այս առումով հայտնում ենք, որ ՀՀ կառավարության 2023 թվականի հոկտեմբերի 19-ի 1802-Լ որոշմամբ իրականացման ենթակա է «Ակադեմիական քաղաք» ծրագիրը, այլ ոչ թե ծրագրի հայեցակարգը:

Միաժամանակ՝ Նախագծի 1-ին կետում, ինչպես նաև հավելվածում հստակեցված չեն հանրության գերակա շահ ճանաչվող ՀՀ Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող հողամասերի սեփականության ձևերը:

Վերոգրյալ դիտարկումների համատեքստում առաջարկում ենք քննարկել Նախագծի 1-ին կետի և հավելվածի վերանայման հարցը:

2. Նախագծի 2-րդ կետի 3-րդ ենթակետը շարահյուսության տեսանկյունից լրամշակման կարիք ունի:

3. Նախագծի 2-րդ կետի 1-ին ենթակետով սահմանվում է, որ որոշման հավելվածում նշված տարածքները ձեռքբերողն է «Ակադեմիական քաղաք» հիմնադրամը:

Այս առումով հարկ ենք համարում անդրադառնալ հետևյալ իրավակարգավորումներին՝

- «Հանրության գերակա շահերի ապահովման նպատակով սեփականության օտարման մասին» ՀՀ օրենքի 6-րդ հոդվածի 1-ին մասի համաձայն՝ հանրության գերակա շահերի ապահովման նպատակով սեփականությունը կարող է օտարվել հօգուտ պետության, համայնքի կամ կազմակերպության (այսուհետ՝ ձեռքբերող),
- ՀՀ կառավարության 2023 թվականի ապրիլի 21-ի N 585-Ա որոշման 2-րդ կետի համաձայն՝ «Ակադեմիական քաղաք» հիմնադրամի հիմնադիրը Հայաստանի Հանրապետությունն է, որի անունից հանդես եկող պետական կառավարման լիազորված մարմինը ՀՀ կրթության, գիտության, մշակույթի և սպորտի նախարարությունն է:

Վերոգրյալ իրավակարգավորումների համատեքստում, հայտնում ենք, որ Նախագծով առաջարկվող կարգավորման պարագայում պարզ չէ՝ սեփականությունն օտարվում է հօգուտ պետության թե՞ կազմակերպության: 

Հաշվի առնելով վերոնշյալը՝ առաջարկում ենք Նախագծում հստակեցնել ձեռքբերողին: 

4. Սույն եզրակացության 3-րդ կետով ներկայացված դիտարկման համատեքստում, հայտնում ենք, որ, եթե ձեռքբերող է համարվում Հայաստանի Հանրապետությունը, ի դեմս «Ակադեմիական քաղաք» հիմնադրամի, ապա, Նախագծի 2-րդ կետի 7-րդ ենթակետով սահմանված դրույթի անհրաժեշտությունը պարզ չէ, նկատի ունենալով «Հանրության գերակա շահերի ապահովման նպատակով սեփականության օտարման մասին» ՀՀ օրենքի 8-րդ հոդվածի 3-րդ մասը, համաձայն որի՝ համապատասխան ոլորտի պետական կառավարման մարմնի և ձեռքբերողի միջև առկա է պայմանագրի կնքման անհրաժեշտություն այն պարագայում, եթե ձեռքբերողը պետությունը չէ:

5. Նախագծի 1-ին կետով հաստատված հավելվածի 2-րդ սյունակի 49-58-րդ կետերի անշարժ գույքերի գտնվելու վայրը, հասցեն և 6-7-րդ սյունակներով նախատեսված՝ ՎիՋիԷս-84 (WGS-84) (ARMREF 02) ազգային գեոդեզիական կոորդինատային համակարգով տարածքների կոորդինատները լրացված չեն:    

Առաջարկում ենք խմբագրել հավելվածը՝ ՀՀ կառավարության քննարկմանը ներկայացնելով ամբողջական տվյալներով լրացված հավելված:
6. Նախագծի ամփոփաթերթի համաձայն՝ Տարածքային կառավարման և ենթակառուցվածքների նախարարությունը հայտնել է, որ քննարկել է Նախագիծը ՀՀ Արագածոտնի մարզպետի աշխատակազմի, Երևանի քաղաքապետարանի հետ և հայտնում է, որ նախագծի վերաբերյալ դիրքորոշում կներկայացնի ներկայացվող առաջարկությունների համաձայն՝  նախագծի լրամշակված փաթեթը ներկայացնելու դեպքում:  

Հարկ է նշել, որ Տարածքային կառավարման և ենթակառուցվածքների նախարարության կողմից ներկայացված դիրքորոշման շրջանակներում, պարզ չէ՝ Նախագիծը համաձայնեցվել է արդյո՞ք ՀՀ Արագածոտնի մարզպետի աշխատակազմի և Երևանի քաղաքապետարանի հետ:
Նկատի ունենալով ՀՀ Արագածոտնի մարզպետի և Երևանի քաղաքապետի պատասխանատու մարմին հանդիսանալու հանգամանքը՝ առաջարկում ենք Նախագիծը համաձայնեցնել հիշյալ մարմինների հետ և վերջիններիս դիրքորոշումներն առանձնացված ձևով ներառել Նախագծի ամփոփաթերթում: 
	Ընդունվել է։ 
Կատարվել են համապատասխան փոփոխություններն ու լրացումները։
Ընդունվել է:

Կատարվել են համապատասխան փոփոխություններ:

Ընդունվել է:

Կետի բովանդակությունը հստակեցվել է:
Չի ընդունվել։

3-րդ կետով ներկայացման դիտարկման համատեքստում Նախագծի 2-րդ կետի 1-ին ենթակետի բովանդակությունը հստակեցվել է. ձեռք բերողը «Ակադեմիական քաղաք» հիմնադրամն է։ 

Չի ընդունվել:

Կադարտրի կոմիտեն առաջարկել է ցանկում ներառված տարածքների կոորդինատները և մակերեսները հանել՝ որպես գույքի նույնականացնող տվյալ թողնելով կադաստրային ծածկագրերը՝ հաշվի առնելով, որ հնարավոր են կադաստրային քարտեզներում սխալների և գրանցման տվյալների հետ անհամապատասխանություններ, որոնց ուղղման հետևանքով նշված կոորդինատները հետագայում կարող են ենթարկվել փոփոխությունների:

Ընդունվել է ի գիտություն:

Համապատասխան դիրքորոշումները ներառվել են սույն Ամփոփաթերթի 3-րդ և 4-րդ մասերում։



	Իրավաբանական վարչություն
«Հանրության գերակա շահերի ապահովման նպատակով uեփականության oտարման մաuին» օրենքի 7-րդ հոդվածի 3-րդ մասի համաձայն՝ եթե ձեռքբերողը պետությունը չէ, ապա հանրության գերակա շահ ճանաչելու մասին կառավարության որոշմանը կցվում է համապատասխան ոլորտի պետական կառավարման մարմնի և ձեռքբերողի միջև կնքված պայմանագիրը, որով սահմանվում են սեփականության օտարման գործընթացի ընթացքում պետության և ձեռքբերողի իրավունքները, պարտականություններն ու պատասխանատվությունը: Մինչդեռ, նախագծի փաթեթին կցված չէ տարածքները ձեռք բերողի և լիազոր մարմնի միջև կնքված պայմանագիրը, ինչը չի բխում վերոնշված օրենքի պահանջից:
	Ընդունվել է:
Ձեռք բերողի և լիազոր մարմնի միջև կնքվելիք պայմանագիրը կցված է։ 

	9.   ՀՀ առողջապահության նախարարություն
	15.12.2023թ.

	
	N ԱԱ/04/28950-2023

	«Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ հանրության գերակա շահ ճանաչելու մասին» ՀՀ կառավարության որոշման նախագծի փաթեթի վերաբերյալ, հայտնում եմ, որ վերջինիս առնչությամբ դիտողություններ և առաջարկություններ չկան:
	Ընդունվել է ի գիտություն:


	10.   ՀՀ շրջակա միջավայրի նախարարություն
	18.12.2023թ.

	
	N 1/02.5/16372-2023

	- Համաձայն Կառավարության 2023 թվականի հոկտեմբերի 19-ի N1802-Լ որոշման հավելվածի 12-րդ կետի՝ Ակադեմիական քաղաքի ֆիզիկական տեղադիրքի համար նախատեսվում են երկու տեղամասեր` Երևան քաղաքի 17-րդ թաղամասին հարող տարածքը և Համո Բեկնազարյանի անվան «Հայֆիլմ» կինոստուդիայի տարածքը, որոնց գումարային մակերեսը կազմում է շուրջ 700 հա։ Սակայն նախագծով, ծրագրի իրականացման նպատակով, հանրության գերակա շահ են ճանաչվում նաև Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ հողամասեր, 

· նախագծում նշված չէ գերակա հանրային շահ ճանաչվող հողամասերի ընդհանուր մակերեսը, 

· առաջարկում եմ նախագծի հավելվածի 59-րդ կետի 9-րդ սյունակում «գյուղական» բառից հետո լրացնել «համայնք» բառով։
	Չի ընդունվել:
Նախագծով ներկայացվում են Արագածոտնի մարզի Աշտարակ համայնքին հարող տարածքներ:
Նախագիծը խմբագրվել է և հանվել է համապատասխան սյունակը:

	11.   ՀՀ կադաստրի կոմիտե
	21.12.2023թ.

	
	N ՍԹ/17696-2023

	Նախագծի 1-ին կետում սահմանվում է, որ որոշման հավելվածում թվարկված՝ Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ հողամասերի նկատմամբ ճանաչվում է հանրության գերակա շահ, սակայն Նախագծին կից ներկայացված Հավելվածի ցանկով սահմանվում են հանրության գերակա շահ ճանաչված տարածքները: Ելնելով վերոնշյալից, ինչպես նաև հիմք ընդունելով այն հանգամանքը, որ ներկայացված՝ հանրության գերակա շահ ճանաչվող տարածքները ոչ միայն հողամասեր են, այլև առկա են դրանց վրա կառուցված շինություններ՝ առաջարկում ենք Նախագծի 1-ին կետը համապատասխանեցնել Հավելվածով սահմանված ցանկին՝ սահմանելով, որ հանրության գերակա շահ ճանաչվում է Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ տարածքների նկատմամբ և ոչ միայն հողամասերի:

   Տեղեկացնում ենք նաև, որ ցանկում ներառված 01-001-0611-0012 հողամասի նկատմամբ կատարված իրավունքների պետական գրանցումը թիվ ՎԴ/0392/05/10 գործի շրջանակներում կայացված վճռով անվավեր է ճանաչվել, հետևաբար՝ նշված գույքի սեփականատեր փաստացի հանդիսանում է ոչ թե ֆիզիկական անձը, այլ Երևան համայնքը, սակայն վերջինիս անվամբ նոր պետական գրանցում դեռևս կատարված չէ:

   Միևնույն ժամանակ, առաջարկում ենք ցանկում ներառված տարածքների կոորդինատները և մակերեսները հանել՝ որպես գույքի նույնականացնող տվյալ թողնելով կադաստրային ծածկագրերը՝ հաշվի առնելով, որ հնարավոր են կադաստրային քարտեզներում սխալների և գրանցման տվյալների հետ անհամապատասխանություններ, որոնց ուղղման հետևանքով նշված կոորդինատները հետագայում կարող են ենթարկվել փոփոխությունների: 

   Առաջարկում ենք նաև Նախագծի 2-րդ կետի 1-ին ենթակետում սահմանել դրույթ առ այն, որ հավելվածում նշված տարածքները ձեռք բերողը Հայաստանի Հանրապետությունն է՝ ի դեմս «Ակադեմիական քաղաք» հիմնադրամի:

   Նախագծի հավելվածի որոշ տողերում նշված հողամասերի մակերեսները, նպատակային նշանակությունները և սեփականության սուբյեկտները չեն համապատասխանում ՀՀ կառավարության 2009 թվականի դեկտեմբերի 24-ի «Հայաստանի Հանրապետության Երևանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» 
N 1517-Ն որոշմամբ սահմանված նպատակային նշանակություններին և սեփականության սուբյեկտներին, ինչպես նաև կադաստրային քարտեզում արտացոլված հողամասերի մակերեսներին և նշված տվյալները կարող են փոփոխվել՝ պայմանավորված իրավունքի պետական գրանցման գործընթացով կամ քարտեզագրական տվյալների սխալներով:

   Վերոգրյալի հաշվառմամբ՝ առաջարկում ենք.

   1. Նախագծի հավելվածից հանել 3-րդ, 6-րդ և 7-րդ սյունակները.

   2. Նախագծի 1-ին կետը շարադրել հետևյալ խմբագրությամբ`

«Հայաստանի Հանրապետության կառավարության 2023 թվականի հոկտեմբերի 
19-ի N 1802-Լ որոշմամբ հաստատված «Ակադեմիական քաղաք» ծրագրի (այսուհետ՝ Ծրագիր) իրականացման նպատակով՝ սույն որոշման N 1 հավելվածում ներկայացված «Ակադեմիական քաղաքի» կառուցման համար նախատեսվող տարածքում գտնվող՝ սույն որոշման N 2 և N 3 հավելվածներում նշված՝ Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող որոշ հողամասերի նկատմամբ ճանաչել հանրության գերակա շահ՝ հետևյալ հիմնավորումներով.».

   3. Նախագծի 2-րդ կետում ավելացնել նոր ենթակետ հետևյալ բովանդակությամբ՝

«սույն որոշման N 1, N 2 և N 3 հավելվածներում նշված հողամասերի տվյալները կարող են փոփոխվել իրավունքի պետական գրանցման գործընթացով կամ քարտեզագրական տվյալների սխալներով պայմանավորված».

   4. Նախագծի 1-ին կետի «բ» և 2-րդ կետի 1-ին ենթակետերում «հավելվածում» բառը փոխել «N 2 հավելվածում» բառերով:

   Կից ներկայացնում ենք N 1, N 2 և N 3 հավելվածները, մասնավորապես՝

   •N 1 հավելված՝ «Ակադեմիական քաղաքի տարածքի մոտավոր սահմանագիծ».

   •N 2 հավելված՝ «Հայաստանի Հանրապետության Երևան քաղաքի և Արագածոտնի մարզի Աշտարակ համայնքի Սասունիկ բնակավայրի վարչական սահմաններում գտնվող այն տարածքների ցանկը, որոնց նկատմամբ ճանաչվել է հանրության գերակա շահ».

   •N 3 հավելված՝ «Հանրության գերակա շահ ճանաչվող տարածքի մոտավոր սահմանագիծ»:
	Ընդունվել է:

Կատարվել է համապատասխան փոփոխություն:


Չի ընդունվել:

Սույն որոշման N 2 հավելվածում նշված տարածքները ձեռք բերողն է «Ակադեմիական քաղաք» հիմնադրամը՝ որպես Հայաստանի Հանրապետության կողմից ստեղծված կազմակերպություն:

Ընդունվել են:

Կատարվել են համապատասխան փոփոխությունները:


